
Pismo  supervizora  građanima
Brčko Distrikta
Dragi Građani Brčko Distrikta,

2.  oktobra  se  održavaju  prvi  lokalni  izbori  od  osnivanja
Distrikta u martu 2000. godine.

Ovi izbori se razlikuju od izbora u opštinama zbog statusa
Brčkog u Bosni i Hercegovini.

Vlasti koje izaberete će donositi odluke od direktnog uticaja
na vaše živote, odluke koje se inače donose na kantonalnom,
entitetskom i državnom nivou, jer su ovlaštenja organa vlasti
Brčko Distrikta šira od ovlaštenja koja imaju organi vlasti u
opštinama.

Uvjerena sam da ste svjesni važnosti ovih izbora. Bilo da
smatrate glasanje svojom prilikom ili obavezom, u oba slučaja
se radi o vašoj budućnosti, i stoga, glasajte za nju.

U Americi imamo običaj reći “na vlast dolaze loši političari
upravo zahvaljujući onim građanima koji neće da glasaju”.  Čak
i ako izgleda teško izabrati za koga glasati, ne možete sebi
dozvoliti da ne glasate.

Zapitajte se: da li mi je bolje sada nego prije četiri
godine?
Kako zamišljam svoj život za četiri godine?

Svi moji prethodnici i ja očekujemo veliki odziv birača na
prvim izborima za organe vlasti u Brčko Distriktu. Zašto?

Zato što će veliki odziv birača jasno pokazati da je vama,
građanima, stalo do Distrikta, da vam je stalo do toga kakvu
ćete vlast imati, i da ćete izabranu skupštinu i vladu držati
odgovornima za ono što postignu, ili ne postignu.

https://www.ohr.int/pismo-supervizora-gradanima-brcko-distrikta/
https://www.ohr.int/pismo-supervizora-gradanima-brcko-distrikta/


Do sada je supervizorbirao vaše lidere iz reda kandidata koje
su predlagale političke stranke u Distriktu.

2. oktobra vam se pruža prilika, i na vama je da izaberete
ljude za koje smatrate da će raditi za vašu dobrobit, koji su
najsposobniji da vas vode naprijed, i koji će stvoriti sredinu
kakvu vi želite. 

Bilo bi nepošteno reći da nisu ostvareni rezultati i postignut
vidan napredak od rata naovamo.

Danas  u  Brčko  Distriktu  žive  složno  građani  svih
nacionalnosti i religija
Imate dobre škole, i u poređenju sa velikim dijelom BiH,
bolju  zdravstvenu  zaštitu,  bolju  infrastrukturu  i
razvijeniju privredu, i čak bolje izglede za  budućnost.

Ne čekajte da drugi odlučuju za vas.

Svi vi imate svoje prioritete za naredne četiri godine, ali na
osnovu onoga što ja čujem, najvažniji prioriteti u narednom
periodu su:

posao i solidna plata,
socijalna pravda,
poštena i efikasna vlada, i
više zelenila, svjetliji i čistiji Brčko Distrikt.

Posao supervizora ne završava se ovim izborima.

Mi u OHR-u, i u međunarodnoj zajednici možemo pomoći u obnovi
infrastrukture, na primjer kuća, zgrada, škola, puteva, ali
SAMO VI MOŽETE DA VRATITE DUŠU BRČKO DISTRIKTU.

Mi radimo svoj dio posla, a vas molim da nam se pridružite i
odradite svoj dio – u subotu glasajte za svoju budućnost, za
bolju budućnost.

Hvala vam i želim vam sve najbolje.



Susan R. Johnson


